
         Politisk og administrativt sekretariat  
 

 
Vår ref.: 2019/334-39 
Dato: 30.09.2020 

 

Til: Hildegunn Furdal 
 
Frå: Bente Høyland 
 
Særutskrift - Kommunedelplan for vassforsyning og avløp 2020 - 2027 
 
Kommunestyret hadde saka føre i møte 17.09.2020 som sak 2020/95. 
 
Vedlagt fylgjer utskrift av møteboka der vi syner til vedtaket.  

Saksframlegg 
Kvinnherad kommune 

Saksmappe Saksbehandlar  

2019/334-35 Hildegunn Furdal  

 
 
 

Saksgang 
Saksnr Utval Møtedato 

2020/19 Plan-, teknikk- og miljøutval 08.09.2020 

2020/86 Formannskapet 10.09.2020 

2020/95 Kommunestyret 17.09.2020 
 
Slutthandsaming - Kommunedelplan for vassforsyning og avløp 2020 - 2028 
 
Innstilling frå kommunedirektøren: 
Kvinnherad kommunestyre vedtek med heimel i plan- og bygningslova § 11-15 framlegg til 
kommunedelplan for vassforsyning og avløp 2020-2028.  
 
 
Behandling i Plan-, teknikk- og miljøutval den 08.09.2020 
Kommunedirektøren si innstilling vart samrøystes vedteken.  
 
Innstilling frå Plan-, teknikk- og miljøutval den 08.09.2020 
Kvinnherad kommunestyre vedtek med heimel i plan- og bygningslova § 11-15 framlegg til 
kommunedelplan for vassforsyning og avløp 2020-2028.  
 
 
 
Behandling i Formannskapet den 10.09.2020 
Plan, teknikk og miljøutvalet si innstilling vart samrøystes vedteken.  
 
Innstilling frå Formannskapet den 10.09.2020 
Kvinnherad kommunestyre vedtek med heimel i plan- og bygningslova § 11-15 framlegg til 
kommunedelplan for vassforsyning og avløp 2020-2028.  
 
 
 
Behandling i Kommunestyret den 17.09.2020 
Formannskapet si innstilling vart samrøystes vedteken. 
 
Vedtak frå Kommunestyret den 17.09.2020 

Kvinnherad kommunestyre vedtek med heimel i plan- og bygningslova § 11-15 framlegg til 
kommunedelplan for vassforsyning og avløp 2020-2028.  
 
 
 
 
 
Saksutgreiing: 
Kommunedelplan for vassforsyning og avløp 2020-2028 var til handsaming i plan-, teknikk- og 
miljøutvalet (PTM) 09.06.2020 der følgjande vedtak vart fatta:  

Vedtak frå Plan-, teknikk- og miljøutval den 09.06.2020 
1. Plan-, teknikk- og miljøutval sluttar seg til planforslag til kommunedelplan for vassforsyning 
og avløp 2020-2028. 
2. Planforslaget skal sendast på høyring og offentleg ettersyn med merknadsfrist på 9 veker frå 
kunngjeringsdato, jamfør plan- og bygningslova § 5-2, frist 18.08.2020.    

Saksutgreiing: 
Kvinnherad kommunestyre fastsette i møtet 20.02.2020 planprogram for kommunedelplan for 
vassforsyning og avløp, jamfør plan- og bygningslova § 11-13.  

Kommunedelplan for vassforsyning og avløp er ein overordna plan som angir korleis Kvinnherad 
kommune skal sikre ein berekraftig infrastruktur for vassforsyning og avløp som er tilpassa den 
forventa utviklinga i kommunen, og som oppfyller krav i lover og forskrifter. Planen er Kvinnherad 
kommune sin styringsreiskap for tiltak som skal gjennomførast i planperioden. Tiltak i planen vil bli 
innarbeidd i kommunen sitt langtidsbudsjett.  

Kommunedelplan for vassforsyning og avløp er utarbeidd og handsama i samsvar med reglane i 
Plan- og bygningslova. Formålet med planen er å sikre at alle i Kvinnherad kommune til ei kvar tid 
har tilgang til nok vatn av godkjent drikkevasskvalitet. Transport og reinsing av avløpsvatn skal 
vere i samsvar med norsk regelverk og NS (Norsk Standard), og skal elles skje på ein slik måte at 
forureiningane ikkje fører til helseskade, går ut over trivsel, eller skadar naturen sin evne til 
produksjon og sjølvfornying. I nye nasjonale føringar for vassforvalting (2019) heiter det blant 
anna at alle avløpsanlegg i den enkelte kommunen skal oppfylle forureiningsforskrifta sine 
reinsekrav. Dette gjeld både kommunale og private anlegg.  

Den førre kommunedelplanen for vassforsyning og avløp vart utarbeidde i 2012/2013 for perioden 
2013-2024. Ei rullering av denne planen er nødvendig for å vurdere nye tiltak, endre prioritering 
og oppdatere kostnadskalkyle for planlagde tiltak som førebels ikkje er gjennomført. 

Det er gjennomført store investeringar innanfor vatn- og avløp-sektoren, og i tida framover skal 
det gjennomførast fleire investeringar. VA-området er eit 100 % sjølvkostområde, der 
investeringar er finanisert over drifta ved at det vert tilført rente- og avdragskostnadar. 
Gjeldande VA-plan frå 2013 er god og har danna grunnlaget for rulleringa. Det er viktig både for 
Kvinnherad som samfunn og for Kvinnherad kommune som organisasjon at ein har ei heilskapleg 
og langsiktig tenking på korleis vassforsyninga og avløp skal handterast i tida som kjem. 

Det vart nedsett ei kommunal prosjektgruppe som har leia arbeidet med kommunedelplanen. 
Norconsult AS har vore rådgjevar for planarbeidet og har delteke i prosjektgruppa, som i tillegg 
inneheld personar frå eining for vatn og avløp og frå samfunnsutvikling. Det har vore tangeringar 
mot referansegruppa som mellom anna er samansett av Mattilsynet, Fylkeskommunen, DIHVA IKS.  

Planen er delt inn i ein A-, B-, og C-del. Del A er felles for vassforsyning og avløp og tar for seg 
bakgrunn og rammer for planarbeidet, mellom anna lovgrunnlag og sentrale forskrifter, tilhøvet til 
andre planar og korleis arbeidet med vassforsyning og avløp er organisert i kommunen.  

Del B tar for seg vassforsyninga i kommunen. Det vert gitt ei tilstandsskildring av eksisterande 
anlegg og tiltak for vidare utbygging og forbetring. Tilsvarande handlar del C om avløp. Både del B 
og C avsluttast med ei samanstilling av prioriteringar tiltak og økonomi og korleis tiltaka påverkar 
gebyrutviklinga i Kvinnherad kommune for perioden 2020-2028. 

Overordna mål er for vassforsyninga at ein skal dekkje etterspurnaden etter hygienisk trygt 
drikkevatn der krava til kvalitet skal vere oppfylt innafor dei forskriftene som til ei kvar tid gjeld.   
Føremålet er at alle i Kvinnherad kommune skal ha tilgang til nok vatn med drikkevasskvalitet. 
Dette skal sikrast gjennom å ha hovudfokus på godkjente reinseprosessar, tilstrekkeleg 
leveringskapasitet, sikker distribusjon og beredskapstiltak som reserve- og krisevasskjelder. 

Merknadar frå høyring 
Etter høyringsrunden kom det inn 6 uttalar: Fiskeridirektoratet Region Vest, NVE, Fylkesmannen i 
Vestland, Kjeka vassverk og Direktoratet for mineralforvaltning (sjå vedlegg F) , samt frå Kystverket 
som kom for seint (men ingen merknader).  
I arbeidet med planen er innkomne uttalar og eventuelle merknadar til planprogrammet teke 
omsyn til ved utarbeiding av tiltak og handlingsplan.  

Når det gjeld utslepp til gyteområde og låssettingsplassar, er det utfordrande å unngå utslepp til 
alle dei registrerte plassane, men utsleppa skal skje på ein slik måte at dei ikkje forureinar og 
skadar havet si evne til produksjon og sjølvfornying.  

I plan til slutthandsaming er forhold som vedkjem forureiningsforskrifta påpeika av Fylkesmannen i 
Vestland retta opp. Det same gjeld merknadar frå Fiskeridirektoratet angåande planlagt 
avløpsleidning gjennom låssettingsplass i Eidsvik. 

Endringar i planforslaget frå høyringsrunden finn de her:  
- Tabell med politisk handsaming (side 14) 
- Kapittel 1.4 Innkomne høyringsfråsegn  (side 19-20) 
- Matlova er nemnd under lovgrunnlag (side 25) 
- Oppdatert organisasjonskart (side 35) 
- Innspel frå Fiskeridirektoratet er omtala under avløpssone Eidsvik (98) 
- Definisjon av tettbygd område er endra, jamfør innspel Fylkesmannen (side 105) 
- Vedlegg F er oppdatert med innspel til planforslaget  

 
Økonomisk konsekvens: 

- Alle drifts- og kapitalkostnadar knytt til vassforsyning og avløpshandtering skal dekkjast ved 
gebyr.  

- Ved regulerings  av nye bustadområde, skal det utarbeidast VA-rammeplan, overvassplan 
og flaumvurdering.   

Arbeidet med kommunedelplan for vassforsyning og avløp har vore finanisert med delar av avsette 
budsjettmidlar i 2019-investeringsbudsjettet.  
 
Miljømessig konsekvens: 
Ein heilskapleg og langsiktig tenking på korleis vassforsyninga og avløp skal handterast i tida som kjem, 
vil ivareta vassmiljøet på ein berekraftig måte og ein vil ha betre føresetnadar for å nå miljømåla for 
våre vassførekomstar. 

Vedlegg: 

- Framlegg til kommunedelplan for vassforsyning og avløp 2020-2028 
- Planprogram for kommunedelplan for vassforsyning og avløp, vedteke 20.02.2020 

Resten av vedlegga finn de på postlista, «Samla planforslag KDP Vassforsyning og avløp» : 
http://82.134.72.200/eInnsynKK/RegistryEntry/Case?caseId=62733 
 

- Vedlegg B: Kart vassforsyning  
- Vedlegg C: Kart avløp  
- Vedlegg D: ROS-notat  
- Vedlegg E: Resipientundersøkingar 2019  
- Vedlegg F: Høyringsfråsegn  

Vedlegg G: Forprosjekt Vassforsyning Halsnøy sør (AsplanViak 2019) 

